MYTHOS

	Mitoa, jainko eta heroiei buruzko alegiazko kontakizuna da. Gizaki aurrezientifikoa, naturaz gaindiko indarrez baliatzen zen Kosmosaren sorrera eta erregulartasuna azaltzeko, jainko eta gizaki itxurako botere kosmikoetaz. Greziar filosofoek, esplikazio hauetaz zalantza egiten erakutsi ziguten.

	Txina, grekoak, maiak..., asko dira unibertsoaren sorrera eta zerizanari buruz azalpenak emateko mitologia erabili zuten herriak.


	Hauek dira pentsakera mitikoaren ezaugarri nagusiak:

- Naturako indarrak pertsonifikatuak eta jainkoturik agertzen dira(sua, haizea, itsasoa...), gertakizunen gainetin jarduten diren jainkoak dira

- Gertakizunak, jainko hauen borondatearen pean daude. Naturaren ikuspegi arbitrarioa ematen dute, gauzak ez dira halabeharrez gertatzen, ez dago lege naturalik, jainkoen nahi hutsagatik gertatzen da dena. Mundua chaosa da. Kontaketa mitiko baten azpian, gertakizunak ulertzeko eskema mental magiko antzeko bat dago.

- Eragin garrantzitsu bat dute bizitza errealean. Indar kultural garrantzitsua dira.

- Aintzinako greziar mitologiaren espresio modua, kontaketa poetikoa da. Greziako kontaketarik garrantzitsuenak Homero("La Iliada" eta "La Odisea") eta Hesiodoren ("Teogonia" eta "Los trabajos y los días") eskutik datoz.

- Barne indar handi bat dute:ez dira bakarrik gauzen espresio modu polit bat, baizik eta eredu moralen adieraz bide ere badira, honela gizonak bideratzeko.

- Elementu didaktikoak dira, herriei eragiteko:poetak, jendearen benetako pedagogoak dira.

	LOGOS
Logos hitzak etimologikoki arrazoia adierazten du. K.a. 700 urtearen inguruan, mito gehienak idatzirik zeuden, eta idatziak edukitzeak beraien gain diskutitzea posible egiten zuen. Lehen filosofo grekoek, Homeroren mitologia kritikatu zuten, bertako jainkoek gizonaren antza handiegia baitzuten, eta gu bezain berekoi eta fidagaitzak ziren.Lehen aldiz esan zen, beharbada mitoak gizonen imajinazioaren produktu besterik ez zirela.

"Jainkoak gu bezala jaioak direla, gure arropak, gorputza eta hizkuntza dutela uste dute. Beltzek, jainkoak beltzak eta sudurmotzak direla...". Jenofanes

Logosa greziar zibilizazioaren polis demokratikoen isla da: egia aurkitzeko, eztabaidatzeko eta hiritar guztiei zabaldurik dagoen deliberazio publiko eta irekian erabiltzeko tresna. Asia Txikiko Joniako koloniak izan ziren ideia berri hauen sorburu. Giro kosmopolitak, merkantzien salerosketa ezezik, ideien trukaketa bultzatu zuen. .

Logosak jarrera berri bat ekarri zuen: jarrera filosofikoa. Gizabanakoa bere kabuz pentsatzen hasi zen, derrigorrez mitoen esanei jarraitu gabe .Honela esan daiteke, pentsamendu aurre-zientifiko edo mitikotik, esperientzian oinarrituriko pentsamendu arrazionalerako pausoa eman zela. Lehen filosofoen xedea, naturaren prozesuei esplikazio naturalak aurkitzea zen. Lehen filosofoak funtsean kosmologo eta fisikariak izan ziren.

Filosofiaren "jaiotza ofiziala" Grezian physisari buruzko testuen azalpenarekin ematen da, lehen filosofoak, lehen zientzilariak, garai hauetako jakintsuak izan ziren, presokratiko izenarekin ezagunak diren horiek: TALES, ANAXIMANDRO, HERAKLITO, PITAGORAS, PARMENIDES, DEMOKRITO...

Honela, Greziar filosofia eta zientziaren sorrera, Mitotik Logoserako pausoan bilatu behar da;errealitatearen esplikazio mitiko batetik, esplikazio arrazional batetarako pausoan.

Liluragarriak dira filosofo hauek eman zituzten esplikazioak, Oraindik ere kutsu mitikoa nabaria da beraien azalpenetan, baino meritua ukaezina da: haietako asko jarraituak eta zigortuak izan ziren bere ideia iraultzaileengatik. Jende askok mehatxu bat bezala ikusten zituen, gizarte ordenu bera, injustizia ugari, ideologia mitiko-magiko haiekin justifikatzen baitzen. Ziur aski, greziar pentsalariak bere ideiengatik lehen jarraituak izan ziren.




ARDURAK

	Errealitatean etengabeko aldaketak ikusten ditugu, gauzak jaio, aldatu, hil egiten dira. Aniztasuna dago, eta etengabeko eraldaketa hautematen dugu zentzuen bitartez. 

Zerk ematen dio ordena eta armonia munduari? Nola ez da gure begien aurrean desegiten? Zein da naturaren lehen ekaia, lehen printzipio edo archea? Zein da naturaren, physisaren jatorria?Nola sortu zen unibertsoa? Finitoa al da?Ba al dago bestelako mundurik? Zentzuak, arrazoimena...nola lor dezaket ezagutza ziurra?

Munduak ezin zuen kaosa izan, orden ezkutu bat eduki behar zuen. Gertakizunen atzean, fenomeno naturalen atzean, esplikazio arrazionalak egon behar zuten, naturak lege batzuk eduki behar zituen nahi eta nahi ez. Esaten da PITAGORAS izan zela naturaren izaera ordenatu batetaz hitz egiteko kosmos hitza erabili zuen lehena. Itxuraren azpian, errealitateak egon behar zuen, eta aldaketaren oinarrian, printzipio iraunkor eta esentzial bat, archea. Garai haietan fisika eta metafisika bat eginik zeuden.


